ELEBITASUNA
	Aurretik aipatu dugu XX.mendean hizkuntzaren didaktikaren alor kontsideratzen zirenen zerrendak aldaketak jasan zituelak, besteak beste gizartean kontuan hartzen hasi zen soziolinguistika alorrari dagokionean, psikologia zientzia kontsideratu zen honek ere hizkuntzan eragina izanik etabar. Bada, XX.mende honetan hizkuntzan eragina izan zuten aldaketei jarraiki, mende honetan ohartu ziren herrialde batean hizkuntza ezberdinak egon zitezkeela elkarrekin elkarbizitzen. Adibidez, mende honen aurretik arrunta zen hego ameriketan gaztelera soilik hitz egiten zela esatea. 
Bi elebitasun mota nagusi ezberdintzen dira: elebitasun soziala eta elebitasun pertsonala.
· Elebitasun soziala gertatzen da gizarte batean bi hizkuntza daudenean kontaktuan. Horrek ez du esan gura hizkuntza biak maila berean daudenik. Maila berean egon ahal dira (egile batzuek utopikotzat jotzen dute) edo desorekatuta (hauxe da egoerarik arruntena).
· Elebitasun pertsonala gertatzen da pertsona batek hizkuntza bi dakienean. kasu honetan, elebitasun honek ez du esan gura hizkuntza bietan gaitasun bera izan behar duela hiztunak. Kasu batzuetan gaitasun bera izango du (hau ere utopikotzat jotzen dute) eta beste batzuetan, berriz, gaitasuna desorekatua izango du: hizkuntza batean bestean baino gaitasun gehiago izango du. Zalantzazkoa da jakitea pertsona bat noiz da elebiduna. Egile gehienen ustez, pertsona bat elebiduna izateko ez da nahikoa bi hizkuntza jakitea. Bietan trebatua egon behar da eta biak tartekatu behar ditu. Beraz, ez da elebiduna izango hizkuntza bat ondo dakien bat eta bigarrenean gaitasun txikia duena. Egile batzuek diote elebiduna izateko bigarren hizkuntzan trebetasun minimoak izan behar ditu: hitz egin, irakurri, idatzi eta ulertu.


